
KOMUNIKAZZJONI MILL-KUMMISSJONI LILL-KUNSILL, LILL-PARLAMENT 
EWROPEW U LILL-KUMITAT EKONOMIKU U SOĊJALI EWROPEW 

Dwar l-implimentazzjoni tal-Istrateġija Komunitarja għad-diossini, il-furani u l-
poliklorobifenili (COM(2001)593) – It-tielet rapport ta' progress 

1. Kuntest 

Id-diossini, il-furani u l-poliklorobifenili (PCBs) huma grupp ta' sustanzi kimiċi tossiċi u 
stabbli li jaffettwaw is-saħħa tal-bniedem u l-ambjent. Ladarba jiġu rilaxxati fl-ambjent, dawn 
is-sustanzi organiċi niġġiesa jippersistu għal għexieren ta' snin fil-ħamrija, fl-ilmijiet u fl-
atmosfera u għaldaqstant jibqgħu oġġett ta' tħassib għal ħafna żmien wara li r-rilaxx ikun 
spiċċa. Jistgħu jikkawżaw indeboliment fis-sistema immunitarja, fis-sistema nervuża, fis-
sistema endokrinali u fil-funzjonijiet riproduttivi u hemm anke suspett li jikkawżaw il-kanċer. 
Il-feti u t-trabi tat-twelid huma l-aktar sensittivi jekk jiġu esposti. Hemm tħassib konsiderevoli 
min-naħa tal-pubbliku kif ukoll mill-oqsma politiċi u xjentifiċi dwar l-effetti negattivi fuq is-
saħħa tal-bniedem u fuq l-ambjent f'każ ta' esponiment fit-tul anke għal ammonti żgħar ħafna 
ta' dawn is-sustanzi kimiċi. 

Intlaħaq tnaqqis ġenerali ta' rilaxxi ta' diossina, furan u PCBs fl-ambjent u ta' esponiment tal-
bnedmin, b'mod partikolari permezz ta' kontroll komprensiv ta' sorsi ta' emissjonijiet 
industrijali u permezz ta' strateġiji li għandhom l-għan li jnaqqsu l-preżenza ta' dawn is-
sustanzi fl-għalf u fl-ikel. Bejn l-1990 u l-2007 emissjonijiet industrijali ta' diossini, furani u 
PCBs ifformati ġodda tnaqqsu bi 80 % fl-Unjoni Ewropea1. Fost is-sorsi l-aktar dominanti 
nsibu li 22 % tal-emissjonijiet totali ġejjin mill-kombustjoni residenzjali2, filwaqt li l-
kumplament tar-rilaxxi joriġinaw minn varjetà ta' sorsi industrijali u mhux industrijali. Aktar 
tnaqqis jeħtieġ analiżi aħjar tas-sorsi lokali u jidher li qed jiġu indirizzati aħjar permezz ta' 
miżuri reġjonali u/jew nazzjonali. 

Biex jitnaqqas il-konsum mill-bniedem, huwa importanti li jitnaqqsu l-livelli fil-katina 
alimentari sħiħa minħabba li l-konsum tal-ikel huwa l-aktar rotta importanti għall-esponiment 
tal-bniedem. Id-diossini rilaxxati fl-arja jistgħu pereżempju jiddepożitaw ruħhom fuq il-
ħamrija u l-pjanti jew fl-ilma u jittieħdu mill-annimali u mill-ħut meta jieklu u jakkumulaw 
fihom, u b'hekk jidħlu fil-katina alimentari. Għalhekk hemm il-ħtieġa li jittieħdu miżuri biex 
jitnaqqas l-esponiment għad-diossini, il-furani u l-PCBs kemm għall-ambjent u anke għall-
ikel u l-għalf.  

Sabiex tindirizza dan it-tħassib tas-saħħa u ambjentali minħabba dawn is-sustanzi li jniġġsu, 
fl-2001, il-Kummissjoni adottat Komunikazzjoni lill-Kunsill, lill-Parlament Ewropew u lill-
Kumitat Ekonomiku u Soċjali li tistabbilixxi Strateġija Komunitarja għad-diossini, il-furani u 
l-PCBs3 (l-Istrateġija għad-Diossini). L-Istrateġija għad-Diossini tikkonsisti f'żewġ partijiet: 
parti waħda li fiha azzjonijiet biex titnaqqas il-preżenza tad-diossini, il-furani u l-PCBs fl-
ambjent u parti oħra li fiha l-azzjonijiet għat-tnaqqis tal-preżenza tagħhom fl-għalf u fl-ikel. 
Il-Kunsill Ambjent approva l-Istrateġija tal-Kummissjoni dwar id-diossini b'mod sħiħ u talab 

                                                 
1 Rappurtar lill-EMEP skont il-Konvenzjoni dwar it-Tniġġis tal-Arja Transkonfinali fuq Medda Twila.  
2 http://ec.europa.eu/environment/dioxin/pdf/brochure09.pdf.  
3 COM(2001) 593 finali, 24 ta' Ottubru 2001. 

http://ec.europa.eu/environment/dioxin/pdf/brochure09.pdf

lill-Kummissjoni tirrapporta dwar l-implimentazzjoni tagħha. L-ewwel rapport ta' progress li 
jkopri bejn l-2002 u l-2003 ġie pprovdut mill-Kummissjoni fit-13 ta' April 20044 u t-tieni 
rapport ta' progress li jkopri l-perjodu bejn l-2004 u l-2006, fl-10 ta' April 20075. Din il-
Komunikazzjoni hija t-tielet rapport ta' progress li jagħti fil-qosor l-attivitajiet li twettqu mill-
Kummissjoni matul il-perjodu 2007-2009 fl-oqsma konċernati.  

2. Attivitajiet imwettqa biex titnaqqas il-preżenza tad-diossini u l-PCBs fl-
ambjent.  

2.1. Kontribuzzjoni għal u implimentazzjoni ta' ftehimiet ambjentali multilaterali.  

Ir-Regolament (KE) 850/20046 dwar pollutanti organiċi persistenti (ir-Regolament) ġie adottat 
f’April 2004, sabiex tkun implimentata l-Konvenzjoni ta’ Stokkolma (il-Konvenzjoni) u l-
Protokoll tal-1998 dwar il-POPs skont il-Konvenzjoni dwar it-Tniġġis tal-Arja Transkonfinali 
fuq Medda Twila (il-Protokoll POPs) fi ħdan l-Unjoni Ewropea. Ir-Regolament jinkludi 
dispożizzjonijiet rigward il-produzzjoni, it-tqegħid fis-suq u l-użu ta’ sustanzi kimiċi, l-
immaniġġjar ta’ riżervi ta' stokkijiet u ta' skart u l-miżuri biex jitnaqqsu l-emissjonijiet mhux 
intenzjonali tal-POPs. Barra minn hekk, l-Istati Membri għandhom jistabbilixxu inventarji tal-
emissjonijiet għall-POPs prodotti b’mod mhux intenzjonat, pjanijiet ta’ implimentazzjoni 
nazzjonali (NIPs) u mekkaniżmi ta’ monitoraġġ u ta’ skambju ta’ informazzjoni. 

Il-Protokoll POPs ġie emendat fis-27 sessjoni tal-Korp Eżekuttiv tal-Konvenzjoni dwar 
Tniġġis tal-Arja Transkonfinali fuq medda twila (CLRTAP) f'Diċembru 2009. L-emendi 
mdaħħla jinkludu aktar rekwiżiti għat-tnaqqis tad-diossini, il-furani u l-PCBs billi 
jistabbilixxu valuri tal-limiti tal-emissjonijiet pereżempju għall-inċineraturi tal-iskart, impjanti 
ta' agglomerazzjoni u impjanti sekondarji tal-azzar. Wieħed għandu jinnota li dawk l-emendi 
huma koperti b'mod wiesa' minn leġiżlazzjoni eżistenti tal-UE. Għalhekk huma mistennija 
effetti pożittivi minn dawn l-emendi l-aktar minn partijiet minn barra 'l UE u r-ratifika 
tagħhom hija għalhekk kruċjali biex jinkiseb aktar tnaqqis fir-reġjun tal-UNECE.  

L-Artikolu 12 tar-Regolament jesiġi rappurtar annwali mill-Istati Membri dwar il-produzzjoni 
u l-użu effettiv tal-POPs u rappurtar kull tliet snin dwar l-implimentazzjoni ta’ 
dispożizzjonijiet oħra tar-Regolament. Il-Kummissjoni hija meħtieġa tikkompila r-rapporti u 
tintegrahom mal-informazzjoni mill-EPER7, l-E-PRTR8 u l-Inventarju tal-Emissjonijiet tal-
EMEP9 f’rapport ta' sinteżi. L-ewwel rapport ta' sinteżi kien iffinalizzat minn kuntrattur 
f’isem il-Kummissjoni fl-200910 abbażi tar-rapporti ta' kull tliet snin mill-2004 sal-2006 u tar-
rapporti annwali mill-2006 sal-2008. Sommarju tar-rapport ta' sinteżi u diskussjoni dwar il-
progress miksub fl-implimentazzjoni tal-Pjan ta' Implimentazzjoni Komunitarju (CIP)11 sal-

                                                 
4 COM(2001) 240 finali. 
5 COM(2007) 396 finali. 
6 ĠU L 229, 29.6.2004, p. 5 
7 EPER (Reġistru Ewropew ta’ Emissjonijiet ta’ Sustanzi li Jniġġsu) stabbilit bid-Deċiżjoni tal-

Kummissjoni Nru 2000/479/KE 
8 E-PRTR (Reġistru Ewropew dwar ir-Rilaxx u t-Trasferiment ta’ Sustanzi li Jniġġsu) stabbilit bir-

Regolament (KE) Nru 166/2006. 
9 EMEP (Programm kooperattiv għall-monitoraġġ u l-evalwazzjoni tat-trażmissjoni fuq medda twila ta' 

sustanzi li jniġġsu l-arja fl-Ewropa) 
10 http://ec.europa.eu/environment/pops/index_en.htm. Il-kuntrattur li kiteb dan ir-rapport huwa 

responsabbli għall-kontenut tiegħu.  
11 SEC (2007) 341 

http://ec.europa.eu/environment/pops/index_en.htm

aħħar tal-2009 huma inklużi f'rapport reċenti mill-Kummissjoni lill-Parlament Ewropew u lill-
Kunsill12. Il-konklużjonijiet ewlenin tar-rapport huma kif ġej:  

– Ir-rekwiżiti tar-Regolament f'dak li għandu x'jaqsam mal-POPs prodotti b’mod 
intenzjonat ġew issodisfati b'mod wiesa'. Il-produzzjoni, it-tqegħid fis-suq u l-użu 
tneħħew b'mod gradwali u tħejjew inventarji tal-istokkijiet.  

– L-elaborazzjoni tal-Pjanijiet ta' Implimentazzjoni Nazzjonali (NIPs) b'segwitu għar-
rekwiżiti tal-Konvenzjoni u l-istabbiliment relatat tal-Pjanijiet ta' Azzjoni Nazzjonali 
(NAPs) dwar miżuri għall-identifikazzjoni, il-karatterizzazzjoni u l-minimizzazzjoni 
tar-rilaxxi totali ta' POPs prodotti b'mod mhux intenzjonat għadha ma tlestietx jew 
għadha lanqas bdiet f'għadd ta' Stati Membri. 19-il Stat Membru biss żviluppaw l-
NIPs u l-NAPs relatati u għaddewhom lis-Segretarjat tal-Konvenzjoni.  

– Fl-istess ħin il-monitoraġġ ambjentali tal-PCDD/Fs u l-PCBs huwa stabbilit fil-biċċa 
l-kbira tal-Istati Membri. Madankollu, ma hemm l-ebda bażi tad-dejta fil-livell tal-
UE li tippermetti l-evalwazzjoni tat-tendenzi matul iż-żminijiet fl-ambjent u l-
informazzjoni pprovduta mill-Istati Membri lanqas ma hija suffiċjenti sabiex tevalwa 
l-effikaċja tal-politika fil-livell tal-UE. Hija meħtieġa kompilazzjoni iktar 
komprensiva u dettaljata ta’ dejta li tista' titqabbel dwar il-monitoraġġ fil-livell tal-
UE u l-istabbiliment ta’ sistema ta’ informazzjoni komuni.  

Il-Kummissjoni pprovdiet appoġġ finanzjarju lis-Segretarjat tal-Konvenzjoni ta' Stokkolma 
dwar il-POPs għal aktar elaborazzjoni tal-Għodda Standardizzata għall-Identifikazzjoni u l-
Kwantifikazzjoni ta' Rilaxxi tad-Diossini u l-Furani (Għodda). Din l-Għodda tippermetti l-
identifikazzjoni tal-POPs rilaxxati b'mod mhux intenzjonat (PCDD/Fs, PCBs u 
Eżaklorobenżin) u l-kwantifikazzjoni tal-emissjonijiet tagħhom.  

Taħt is-CLRTAP tinsab għaddejja valutazzjoni ewlenija biex tiġi kkwantifikata l-importanza 
tat-trasport fuq medda twila u interkontinentali tal-POPs, inklużi d-diossini, il-furani u l-
PCBs. Dan l-isforz qed jitmexxa b'mod konġunt mill-UE (il-Kummissjoni Ewropea) u l-Istati 
Uniti tal-Amerika (l-Aġenzija għall-Protezzjoni Ambjentali tal-Istati Uniti) fi ħdan il-Grupp 
ta' Ħidma dwar it-Trasport Emisferiku tat-Tniġġis tal-Arja. Il-Valutazzjoni tal-2010 għandha 
l-għan tipprovdi bażi xjentifika solida għall-politika possibbli fil-ġejjieni li titratta dan il-
grupp ta' tniġġis globali kemm fi ħdan is-CLRTAP, l-UNEP kif ukoll fil-livell nazzjonali. Il-
Grupp ta' Ħidma kkonkluda li t-trasport interkontinentali huwa żgħir iżda sinifikanti u li l-
kontaminazzjoni mill-POP f'reġjuni naturali, bħall-Artiku, hija kompletament dominata mit-
tniġġis 'il barra minn dan ir-reġjun.  

2.2. Żviluppi fil-politika ambjentali tal-UE relatata mal-emissjonijiet tad-diossini, il-
furani u l-bifenili poliklorinati.  

Emissjonijiet Industrijali 

Fil-qasam tal-emissjonijiet industrijali l-Kummissjoni ppreżentat f'Diċembru 2007 proposta 
għal Direttiva dwar l-Emissjonijiet Industrijali (IED)13 li tintegra d-Direttiva 2008/1/KE dwar 

                                                 
12 COM(2010)514 : Rapport mill-Kummissjoni lill-Parlament Ewropew u lill-Kunsill dwar l-applikazzjoni 

tar-Regolament (KE) Nru 850/2004 dwar sustanzi organiċi persistenti li jniġġsu skont l-Artikolu 12(6) 
tar-Regolament. 

13 COM(2007) 844 finali 

il-Prevenzjoni u l-Kontroll Integrati tat-Tniġġis14 u sitt Direttivi settorjali dwar l-emissjonijiet 
industrijali fi strument leġiżlattiv wieħed, ċar u koerenti. Id-dħul fis-seħħ tal-IED mistenni 
għall-aħħar tal-2010 u l-implimentazzjoni tagħha mill-Istati Membri mill-aħħar tal-2012 'il 
quddiem. Din il-leġiżlazzjoni riveduta se twassal għal benefiċċji sinifikanti għall-ambjent u 
għas-saħħa tal-bniedem billi tnaqqas l-emissjonijiet industrijali inklużi l-emissjonijiet tad-
diossini fl-UE kollha. Dan se jinkiseb b'mod partikolari permezz ta' applikazzjoni aħjar tal-
Aqwa Tekniki Disponibbli (BAT) għall-prevenzjoni u l-kontroll tal-emissjonijiet. Il-
kundizzjonijiet għall-permessi għall-installazzjonijiet industrijali jeħtieġ li jkunu bbażati fuq 
il-konklżjonijiet tal-BAT li se jiġu dderivati mid-Dokumenit ta' Referenza tal-BAT (BREFs) u 
se jiġu adottati mill-Kummissjoni bi ftehim mal-Istati Membri.  

Il-ħidma fuq l-identifikazzjoni u l-aġġornar tal-BAT għall-attivitajiet industrijali koperti mid-
Direttiva dwar l-IPPC baqgħet għaddejja. Fil-proċess tar-reviżjoni tal-BREFs sabiex dawn 
jiġu aġġornati bl-aħħar informazzjoni dwar il-BAT, saret enfasi speċjali fuq kopertura 
komprensiva ta' tekniki biex l-emissjonijiet tal-POPs jiġu evitati u kkontrollati. B'mod 
partikolari, permezz tal-iskambju ta' informazzjoni għar-reviżjoni tal-BREFs għas-setturi bħal 
ma huma dawk tal-manifattura tal-Ħadid u l-Azzar, is-Siment, il-manifattura tal-Ġir u l-
Ossidu tal-Manjeżju u Metalli mhux ferrużi nġabret ħafna informazzjoni ġdida relatata mal-
prevenzjoni u l-kontroll tar-rilaxx tal-POPs, b'mod partikolari, fl-ambjent. Dan wassal għal 
konklużjonijiet ġodda jew aġġornati dwar proċessi mtejba ta' trawwim tal-BAT u livelli ta' 
emissjonijiet assoċjati mal-BAT aktar severi għal dawn is-sustanzi li jniġġsu.  

B'riżultat ta' politika ta' tnaqqis ta' emissjonijiet industrijali li rnexxiet, il-kontribuzzjoni 
relattiva ta' sorsi domestiċi ta' emissjonijiet totali ta' diossini żdiedet tul dawn l-aħħar 
deċennji. Il-Kummissjoni tat bidu għal skambju ta' informazzjoni15 sabiex tgħin lill-Istati 
Membri fl-isforzi tagħhom lejn it-tnaqqis tal-emissjonijiet tad-diossina u sabiex jiġi żgurat li 
l-għarfien jinqasam u li titqajjem kuxjenza fl-UE kollha.  

Emissjonijiet fl-Ilma 

Kif meħtieġ skont l-Artikolu 16(4) tad-Direttiva Qafas dwar l-Ilma (2000/60/KE), il-
Kummissjoni attwalment qed tanalizza l-lista ta' sustanzi ta' prijorità fl-Anness X tad-
Direttiva, i.e. il-lista ta' sustanzi li jippreżentaw riskju sinifikanti lill-ambjent akkwatiku jew 
permezz tiegħu. Dawn għandhom ikunu soġġetti għal miżuri mmirati lejn it-tnaqqis 
progressiv u, f'każ ta' sustanzi perikolużi, l-emissjonijiet jitwaqqfu kompletament jew b'mod 
gradwali. L-Artikolu 8 tad-Direttiva 2008/105/KE dwar l-istandards ta' kwalità ambjentali fil-
qasam tal-politika dwar l-ilma jesiġi l-analiżi sabiex fost l-oħrajn jitqiesu s-sustanzi stabbiliti 
fl-Anness III tagħha. Dawn jinkludu diossini u PCBs, li għaldaqstant qed jitqiesu għall-
inklużjoni fil-lista ta' sustanzi prijoritarji li sejrin jiġu proposti mill-Kummissjoni kmieni fl-
2011.  

Emissjonijiet fil-Ħamrija 

Diossini, furani, u poliklorobifenili fil-ħamrija jistgħu jidħlu fil-katini alimentari u tal-għalf u 
jikkontaminaw l-ilma. Attwalment, ma hemm l-ebda dispożizzjoni fil-liġi tal-UE li tesiġi l-
identifikazzjoni ta' siti kkontaminati b'dawn is-sustanzi.  

                                                 
14 ĠU L 24, 29.1 2008, p. 8.  
15 http://ec.europa.eu/environment/dioxin/pdf/report09.pdf, 
http://ec.europa.eu/environment/dioxin/pdf/brochure09.pdf 

http://ec.europa.eu/environment/dioxin/pdf/report09.pdf
http://ec.europa.eu/environment/dioxin/pdf/brochure09.pdf
http://ec.europa.eu/environment/dioxin/pdf/brochure09.pdf

B'segwitu għas-Sitt Programm ta' Azzjoni Ambjentali, fl-2006, il-Kummissjoni adottat 
Strateġija Tematika għall-Protezzjoni tal-Ħamrija inkluża proposta għal Direttiva Qafas dwar 
il-Ħamrija. Il-proposta għandha l-għan, fost affarijiet oħra, li tidentifika s-siti fl-UE kollha 
kkontaminati mis-sustanzi perikolużi rilevanti, inklużi d-diossini, il-furani u l-
poliklorobifenili, skont proċedura pass pass. Ladarba dawn jiġu identifikati, l-Istati Membri 
jkunu meħtieġa jiżguraw li dawn is-siti kkontaminati jiġu rrimedjati skont strateġija ta' 
rimedjar stabbilita f'livell nazzjonali. Il-proposta attwalment tinsab imwaqqfa fil-proċedura 
leġiżlattiva. Fin-nuqqas ta' tali Direttiva, mhuwa se jkun hemm l-ebda obbligazzjoni mifruxa 
mal-UE kollha sabiex jiġu identifikati u rrimedjati s-siti kkontaminati minn sustanzi 
perikolużi, inklużi d-diossini, il-furani u l-poliklorobifenili. 

Rimi tal-PCBs u l-PCTs 

Skont id-Direttiva 96/59/KE16 dwar ir-rimi ta' PCBs u PCTs, l-Istati Membri għandhom 
jibqgħu għaddejjin bl-isforzi tagħhom biex jeliminaw il-PCBs u t-tagħmir ikkontaminat bil-
PCBs. Wara li tgħaddi l-iskadenza, il-Kummissjoni se tivverifika l-implimentazzjoni ta’ din 
id-dispożizzjoni u toħroġ rapport.  

3. Attivitajiet imwettqa biex titnaqqas il-preżenza tad-diossini u l-PCBs fl-ikel u fl-
għalf.  

3.1. Approċċ integrat għal leġiżlazzjoni dwar l-għalf u l-ikel biex titnaqqas il-preżenza ta' 
diossini, furani u PCBs fil-katina alimentari kollha. 

Leġiżlazzjoni li tistabbilixxi livelli massimi u ta' azzjoni għal diossini u furani fl-ikel u l-għalf 
ilha fis-seħħ mill-2002 u għad-diossini, furani u PCBs li jixbhu d-diossini mill-200617.  

L-azzjoni attwali u l-livelli massimi huma stabbiliti bl-użu tal-fatturi ta' ekwivalenza tat-
tossiċità (TEFs) stabbiliti mid-WHO fl-1998. Wara l-analiżi mill-Organizzazzjoni Dinjija tas-
Saħħa (WHO) tal-fatturi ta' ekwivalenza tat-tossiċità (TEF) tad-diossini u l-polikorobifenili li 
jixbhu d-diossini (PCBs) fl-2005, il-livelli massimi eżistenti tad-diossini u l-PCBs li jixbhu d-
diossini fl-għalf u fl-ikel ilhom taħt analiżi mill-2007. F'din l-analiżi, ma għandhomx jitqiesu 
biss il-bidliet tal-valuri l-ġodda tat-TEF iżda wkoll għarfien ġdid rigward l-okkorrenza tad-
diossini, il-furani u l-PCBs li jixbhu d-diossini fl-għalf u fl-ikel u t-tnaqqis milħuq tal-
preżenza ta' dawn is-sustanzi fl-għalf u fl-ikel.  

Għal din l-analiżi, l-Awtorità Ewropea dwar is-Sigurtà fl-Ikel (EFSA) ikkompilat f'dan ir-
rapport "Riżultati tal-monitoraġġ tal-livelli ta' diossina fl-ikel u fl-għalf18" id-dejta kollha 
disponibbli dwar l-okkorrenza. F'dan ir-rapport id-dejta hija rrappurtata abbażi tal-valuri l-
ġodda tat-TEF tal-2005 u tqabblet mal-valuri tat-TEF tal-1998. Id-dejta f'dan ir-rapport hija l-

                                                 
16 ĠU L 243, 24.9.1996, p. 31 
17 Għall-għalf: Id-Direttiva 2002/32/KE tal-Parlament Ewropew u tal-Kunsill dwar sustanzi mhux 

mixtieqa fl-għalf tal-annimali kif emendata bid-Direttiva tal-Kummissjoni 2006/13/KE tat-
3 ta' Frar 2006 fir-rigward ta’ diossini u PCBs li jixbhu lid-diossini (ĠU L 32, 4.2.2006, p. 44) 

Għall-ikel: Ir-Regolament tal-Kummissjoni (KE) Nru 1881/2006 tad-19 ta' Diċembru 2006 li jiffissa livelli 
massimi ta' ċerti kontaminanti fl-oġġetti tal-ikel. (ĠU L 364, 20.12.2006, p. 5) u r-Rakkomandazzjoni 
tal-Kummissjon 2006/88/KE tas-6 ta' Frar 2006 dwar it-tnaqqis tal-preżenza tad-diossini, il-furani u l-
PCBs fl-oġġetti tal-għalf u l-oġġetti tal-ikel (ĠU L 42, 14.2.2006, p. 26) 

18 L-Awtorità Ewropea dwar is-Sigurtà fl-Ikel; Riżultati tal-monitoraġġ tal-livelli tad-diossina fl-ikel u fl-
għalf. Il-Ġurnal EFSA 2010; 8(3):1385 [35 pp.]. doi:10.2903/j.efsa.2010.1385. Disponibbli fuq l-
internet:  

http://www.efsa.europa.eu/en/scdocs/doc/1385.pdf  

http://www.efsa.europa.eu/en/scdocs/doc/1385.pdf
http://www.efsa.europa.eu/en/scdocs/doc/1385.pdf

bażi għad-diskussjoni mal-esperti mill-Istati Membri fil-Kumitat ta' Esperti "Sustanzi 
Organiċi li Jniġġsu Persistenti (POPs) fl-Ikel", bħala grupp ta' ħidma tal-Kumitat Permanenti 
dwar il-Katina Alimentari u s-Saħħa tal-Annimali, it-taqsima Sikurezza Tossikoloġika tal-
Katina Alimentari. Id-diskussjonijiet dwar il-livelli l-ġodda massimi u ta' azzjoni mistennija 
jiġu finalizzati sal-aħħar tal-2010.  

Madankollu ġie osservat li ma kienx possibbli li titwettaq analiżi preċiża tat-tendenzi bbażata 
fuq id-dejta disponibbli u huwa rrakkomandat li jitwettaq ittestjar aleatorju kontinwu ta' għadd 
suffiċjenti ta' kampjuni f'kull grupp tal-ikel u tal-għalf fl-Unjoni Ewropea kollha sabiex jiġu 
żgurati valutazzjonijiet akkurati tal-preżenza tad-diossini u l-PCBs li jixbhu d-diossini u biex 
titwettaq valutazzjoni affidabbli tal-esponiment.  

Il-Kummissjoni flimkien mal-EFSA diġà ħadet xi inizjattivi biex jitjieb il-ġbir tad-dejta u r-
rappurtar u l-EFSA żviluppat format komuni għar-rappurtar għal dejta dwar id-diossini u l-
PCBs19.  

Fir-rigward tal-PCBs li ma jixbhux lid-diossini, l-Awtorità Ewropea dwar is-Sigurtà fl-Ikel 
wettqet valutazzjoni dwar ir-riskji għas-saħħa tal-pubbliku u dik tal-annimali tal-preżenza ta' 
PCBs li ma jixbhux lid-diossini (NDL-PCBs) fl-għalf u fl-ikel20. Minħabba li jeżistu sorsi 
differenti ta' kontaminazzjoni, postijiet ta' oriġini differenti tal-oġġetti essenzjali bħalma huma 
l-ikel u l-għalf, kif ukoll metodi u ċirkostanzi ta' produzzjoni differenti, relazzjonijiet definiti 
bejn il-preżenza ta' NDL-PCB u diossini u PCBs li jixbhu d-diossini (DL-PCBs) jinstabu biss 
okkażjonalment f'każijiet ta' kontaminazzjoni speċifiċi u definiti tajjeb jew f'żoni ġeografiċi 
definiti.  

Is-soltu l-ikel u l-għalf li jkollhom livelli għoljin ta' NDL-PCB ikollhom ukoll livelli għoljin 
ta' DLPCB u diossini u furani. F'dawn iċ-ċirkostanzi l-miżuri eżistenti ta' ġestjoni tar-riskji 
għat-tnaqqis tal-preżenza tad-DL-PCBs u d-diossini u l-furani fl-għalf u fl-ikel, probabbilment 
jipproteġu wkoll l-annimali u l-konsumaturi minn esponiment elevat ta' NDL-PCB.  

F'sitwazzjonijiet speċifiċi madankollu, bħal ngħidu aħna kontaminazzjoni b'taħlitiet ta' PCB 
b'kontenut baxx ta' klorur, fejn il-livelli tad-diossini, il-furani u d-DL-PCBs jistgħu jkunu 
baxxi, miżuri biex titnaqqas il-preżenza tad-diossini, il-furani u d-DL-PCBs ma jiggarantux 
protezzjoni tal-popolazzjoni kontra l-ikel b'livelli għolja ta' NDL-PCBs.  

Għalhekk l-EFSA tirrakkomanda sforz kontinwu biex jitbaxxew il-livelli ta' NDL-PCB fl-
għalf u fl-ikel.  

Filwaqt li jitqiesu l-konklużjonijiet ta' din il-valutazzjoni tar-riskju, ingħata bidu għal 
diskussjonijiet dwar l-istabbiliment ta' livelli regolatorji għall-PCBs li ma jixbhux lid-diossini 
fl-għalf u fl-ikel. Diġà kien hemm ftehim bejn l-esperti mill-Istati Membri biex jiġu stabbiliti 
l-livelli massimi għall-NDL PCBs abbażi tas-somma ta' sitt (6) indikaturi NDL PCBs 
(PCBs 28, 52, 101, 138, 153 u 180) u biex tintuża dejta reċenti rigward l-okkorrenzi. L-EFSA 
ġabret u kkompilat dejta eżistenti rigward l-okkorrenzi tal-preżenza ta' NDL-PCBs fl-għalf u 
fl-ikel. Id-diskussjonijiet dwar il-livelli l-massimi għall-NDL-PCBs fl-għalf u fl-ikel 
mistennija jiġu finalizzati sal-aħħar tal-2010. 

3.2. Il-ġestjoni ta' inċident ewlieni ta' kontaminazzjoni li jinvolvi d-diossini u l-PCBs.  

                                                 
19 http://www.efsa.europa.eu/en/datexdata/docs/ReportingFormatDioxinPCBs.xls 
20 http://www.efsa.europa.eu/en/scdocs/doc/284.pdf  

http://www.efsa.europa.eu/en/datexdata/docs/ReportingFormatDioxinPCBs.xls
http://www.efsa.europa.eu/en/scdocs/doc/284.pdf
http://www.efsa.europa.eu/en/scdocs/doc/284.pdf

F'Diċembru 2008, matul monitoraġġ ta' rutina tal-katina alimentari mill-awtoritajiet Irlandiżi 
għal firxa ta' kontaminanti, instabu livelli elevati ta' polikorobifenili (PCBs) fil-laħam tal-
majjal li joriġina mill-Irlanda. Peress li dawn il-livelli elevati ta’ PCB jistgħu jkunu indikatur 
ta' kontaminazzjoni inaċċettabbli mid-diossini, ingħata bidu immedjatament għal aktar 
investigazzjonijiet biex jiġi ddeterminat il-kontenut tad-diossini u biex jiġi identifikat is-sors 
possibbli tal-kontaminazzjoni. Ir-riżultati analitiċi kkonfermaw il-preżenza ta' livelli għoljin 
ħafna ta' diossini fil-laħam tal-majjal. 

L-użu ta' frak tal-ħobż kontaminat prodott mill-iskart tal-fran ġie identifikat bħala s-sors. Il-
kontaminazzjoni seħħet minħabba l-proċess ta' tisħin dirett fejn il-gassijiet tal-kombustjoni 
jiġu f'kuntatt dirett mal-materjal għat-tnixxif. Il-fjuwil użat mid-dehra kien kontaminat b'żejt 
tat-transformers tal-PCB li wara li jinħaraq jirriżulta f'livelli għoljin ta' diossini fil-gassijiet 
tal-kombustjoni li ġew iddepożitati fuq il-materjal għat-tnixxif.  

L-Istati Membri ntalbu jistabbilixxu abbażi ta' għodod leġiżlattivi eżistenti sistema ta' 
monitoraġġ viġilanti għan-negozji involuti fil-produzzjoni tal-għalf u l-ikel li jużaw it-tisħin 
dirett u li jwettqu l-kontrolli xierqa fuqha.  

4. Attivitajiet ta' riċerka 

Biex jimtlew xi wħud mil-lakuni fl-għarfien eżistenti, id-diossini, il-furani u l-PCBs, flimkien 
ma' sustanzi oħra, ġew indirizzati f'għadd ta' proġetti ta' riċerka ffinanzjati taħt is-Sitt 
Programm u s-Seba' Programm ta' Qafas ta' Riċerka li jiffokaw fuq l-esponiment, il-
bijomonitoraġġ, l-effetti fuq is-saħħa u t-titjib tal-valutazzjoni tossikoloġika tad-diossini. 
Twettqet ukoll riċerka dwar dawn is-sustanzi miċ-Ċentru Konġunt għar-Riċerka fl-oqsma ta'  

– Ġenerazzjoni tal-fatturi tal-emissjonijiet-PCDD/F b'appoġġ għall-implimentazzjoni 
tal-monitoraġġ tal-Konvenzjoni ta' Stokkolma dwar il-POPs. 

– Evalwazzjoni tal-kontenut ta' diossina fix-xaħam tal-ħalib bħala indikatur xieraq għal 
monitoraġġ ambjentali/ta' esponiment. 

– Livelli ta' PCDD/Fs u PCBs fil-ħamrija bħala funzjoni tal-prattika fl-użu tal-artijiet.  

– Investigazzjoni ta' sustanzi li jniġġsu speċifiċi tal-baċiri tax-xmajjar b'appoġġ għad-
Direttiva Qafas dwar l-Ilma (WFD) – Diossini u Furani fix-Xmajjer Elbe, id-
Danubju u t-tributarji tagħhom. 

– Identifikazzjoni tas-sorsi għal livelli għolja ta' PCDD/F fl-arja ambjentali fi Stati 
Membri ġodda. Apoġġ għat-Tkabbir. 

– Id-destin tal-PCDD/Fs u POPs oħra fl-interfaċċja tal-arja/ilma.  

– Monitoraġġ ta' livelli atmosferiċi ta' PCDD/Fs u POPs oħra fix-xtut u lil hinn 
minnhom. 

5. Konklużjonijiet 

L-għan kumplessiv tal-Istrateġija għad-Diossina huwa l-iżvilupp ta' approċċ integrat sabiex 
titnaqqas il-preżenza ta' diossini, furani u PCBs fl-ambjent kif ukoll fl-għalf u fl-ikel intlaħaq 
b'mod wiesa' bi tnaqqis ta' madwar 80 % tal-emissjonijiet industrijali ta' dawn is-sustanzi li 

jniġġsu tul dawn l-aħħar għoxrin sena. L-introduzzjoni ta' leġiżlazzjoni riveduta li tirregola l-
emissjonijiet industrijali hija mistennija li tnaqqas aktar dawn l-emissjonijiet.  

Is-sorsi li għad fadal ta' diossini, furani u poliklorobifenili huma relattivament mifruxa b'mod 
wiesa' fuq sorsi industrijali ta' skala żgħira u sorsi mhux industrijali u jidher li dawn jistgħu 
jiġu indirizzati b'mod aktar effettiv b'miżuri nazzjonali/reġjonali. 

Ċerti oqsma fejn hija meħtieġa aktar analiżi huma relatati ma' fehim aħjar tal-okkorrenza tad-
diossini fl-ikel u fl-għalf u rilaxxi sekondarji mill-ħamrija u l-ilmijiet ta' siti kontaminati.  

 


